
Erindisbréf fyrir

Magnús Guðmundsson

forstjóra Landmælinga Íslands
UMHVERFISRÁÐUNEYTIÐ
Landmælingar Íslands starfar sem stofnun undir yfirstjórn umhverfisráðuneytisins samkvæmt lögum um landmælingar og kortagerð, nr. 95/1997. Forstjóri Landmælinga Íslands, er skipaður af umhverfisráðherra til fimm ára í senn og ber ábyrgð gagnvart ráðherra í samræmi við lög og skipurit stofnunarinnar. Forstjóri fer með stjórn stofnunarinnar og ber ábyrgð á fjárhagslegum rekstri stofnunarinnar og framfylgir þeim lögum og stjórnvaldsfyrirmælum sem um stofnunina gilda sem og einstökum fyrirmælum ráðherra um starfsemi hennar. Forstjóri ræður aðra starfsmenn stofnunarinnar.

Forstjóri Landmælinga Íslands ber ábyrgð á gerð langtímaáætlunar fyrir stofnunina og að hún sé í samræmi við markmið ráðuneytisins og ráðherra hverju sinni. Forstjóri skal gera starfs- og rekstraráætlun fyrir hvert ár þar sem gerð er grein fyrir hvernig helstu starfsmarkmiðum og áherslumálum yfirstandandi árs verði náð. Langtímaáætlun, starfs- og rekstraráætlun skal leggja fyrir ráðuneytið til samþykktar.

Forstjóri skal stýra starfsemi stofnunarinnar í samræmi við lög og reglur ríkisstjórnar í jafnréttismálum og gæta þess að konur og karlar hafi jafnan rétt til starfa hjá stofnuninni og til launa fyrir sömu störf. Forstjóri skal jafnframt stuðla að því að störf innan stofnunarinnar henti jafnt konum sem körlum og vinna að jafnri stöðu kynjanna í hvívetna. 

Verkefni Landmælinga Íslands samkvæmt ákvæðum laga um landmælingar og kortagerð, nr. 951997, eru m.a.:

· Útgáfa og endurnýjun korta af landinu í prentuðu og stafrænu formi ásamt gerð leiðbeininga um landmælingar og kortagerð og notkun staðla á því sviði. 

· Að gera landfræðilegar og staðfræðilega mælingar sem felst m.a. í því að leggja út hnitakerfi fyrir landið allt og tryggja viðhald og nákvæmni mælipunkta.

· Að viðhalda nauðsynlegum grunnupplýsingum um hnitakerfið, svo sem hvaða mælingar séu til, hver hafi framkvæmt þær, áreiðanleiki þeirra og aðgangi.
 

· Fjarkönnun sem felst í öflun, úrvinnsla og miðlun gagna á sviði loft- og gervitunglamynda.  


· Kortlagning og miðlun upplýsinga um örnefni í samráði við Örnefnistofnun Íslands.

· Skráning og miðlun upplýsinga um landfræðileg gagnasöfn af Íslandi, sem eru í eigu íslenska ríkisins, þ.m.t. mælingar, punktalýsingar, prentuð kort, stafræn kort, hæðarlíkön, loftmyndir og gervitunglamyndir. 

Ennfremur er kveðið á um verkefni Landmælinga Íslands í 2. gr. laga um bæjarnöfn, nr. 35/1953.

Erindisbréf þetta sem sett er samkvæmt 38. gr. laga um réttindi og skyldur starfsmanna ríkisins, nr. 70/1996 og gildir þar til umhverfisráðherra ákveður annað. Forstjóri Landmælinga Íslands getur óskað eftir endurskoðun erindisbréfs þessa. 

